'KLIEM MEHUD B’IEHOR FL-EVANGELJU

Sentejn ilu, f’zewg hargiet ta’ dan
il-Qari (2 u 8 tas-sena 1962), ktibna
xi haga fuq xi kliem i hemm fl-
Elvangelju, li kif inhu issa jidher
gharib, ghal hekk aktarx li min
qalbu mill-Arami ghal Grieg (qlib L
sar bikri hafna), ma fehmux sewwa,
u qalbu hazin, Din id-darba wkoll
sa naraw, fil-qosor u bil-ghagla,
x’erba® kelmiet minn dawna, biex
jibgghu miktubin, ghax ma tafx kif
wara zmien ghadx jiltaqa’ maghhom
xi hadd u jiflihom sewwa, u jekk
jidhirlu 1i jaqgbel, jahdimhom ahjar.
“Il-miktub m’hux mahrub’’, jghid
il-Malti, Did-darba, imma, m’iniex
sa nikteb kelmtejn ta’ dahla. Id-
dahla tad-darba l-ohra tiswa ghal
did-darba wkoll. Mela, nibdew bil-
qajl. :

1. Meta Gesit safa lil dak I-im-
giddem (Mark I, 40-45; Matt. VIII,
1-4; Luga V, 12-16) u baghtu Geru-
salém juri ruhu lil qassisin, dan qa-
litlhom kollox fuq dak li kien sfieh
minn gdiemu, u huma baghtu Il
Kittieba u 1-Faresin biex jaraw Gesu
x’inhu jaghmel u jghallem, u jeqfuiu
kemm jista’ jkun, Kif waslu sabu
xi jghidu f’Gesut erba’ darbiet wara
xulxin: l-ewwel, ghax lil maghtub
qallu: ‘“Tkun mahfur minn dnubie-
tek’? (Mark II, 1-12); it-tieni, ghax
mar jiekol ghand Lewi, wiehed Ghax-
xar (Mark II, 18-17); it-tielet, ghax
lil xi nies i kienu mieghu halliehom
ifarrku ftit sbul u jieklu l-qamh
nhar ta’ Sibt (Mark II, 28-28); u
r-raba’ ghax sahhah ragel 1 kellu
idu jiebsa nhar ta’ Sibt ukoll (Mark
III, 1-5). Ghal hekk, l-aktar fuq
dil-grajja t a 1 -ahhar, lil Faresin
telaghlhom ghal kollox, qatghu Ili
joqtluh u jehelsu minnu malajr.

U (kiteb san Mark) kif Gesu gharaf
dan, telaq minn hemm w mar lejn
il-bahar.

Hawn aktarx li hawn kelma me-
huda b’ohra. Ghax Gesu kien f’Ka-
far-Nahum, belt zghira mibnija ma’
tul xatt il-bahar (il-bahar tal-Galil).
Kif jista’ jkun li Gesi minn hdejn
il-bahar imur lejn il-bahar? Jekk
inhu hekk, jigi i ma c¢caqglag xej
minn fejn kien. Targa’, meta Gesl
darba ohra ra li kien f’tigrib il-mewt
qabel il-waqt (bhal wara Il-qtil ta’
Gwanni 1-Ghammiedi), fi d -dezert
warrab, m’hux lejn il-bahar. Mela,
naraw nistghux nifhmu fil-bi d u
x’kien hemm miktub sew.

L-ilsna Xemija, fi zmien Kristu u
ghal mijiet ta’ snin wara, kienu jin-
kitbu minghajr vokali, jigifieri, kon-
sonanti biss. Hekk, bahar kienet
tinkiteb: BHR; wu barr, jigifieri:
dezert, kienet tinkiteb BRR., Kemm
hi haga hafifa i dak li jkun jiehu
l-kelma ‘“brr’’ bhala ““bhr’! Sewwa
jekk kien itenni kitba minn fuq kit-
ba ohra, u sewwa jekk xi hadd kien
jaqralu u hu jikteb, li l-kelma BRR
jiktibha BHR, hija haga ta’ xej.
Ghal hekk jidher li l-kliem: ‘‘Gesit
telaq lejn il-bahar’®, li naqraw il-
lum, fil-bidu kien miktub: ‘Gesu
telaq lejn il-barr’,

2. Il-ghalta 1 semmejna fuq,
donnha giebet ghalta  ohra wrajha,
ghax ftit wara hemm kelma ohra,
aktarx mibdula, kif naraw hawn
taht, .

Meta Gesu telaq u mar lejn il-barr,
marru mieghu gemgha kbira ta’ nies.
U san Mark (II, 7-12) jghidilna xi
grajjiet helwin: 1i n-nies bdew jit-
teffghu u jaqalghu 'l xulxin biex
imissu lil Geslu, ghax malli jmissuh

kienu jfiqu minn kull marda, kbira
jew zghira, li kien ikollhom. U li
Gesu qabbad lillIxirka tieghu ‘‘jagh-
mlulu dghajsa’® minn habba n-nies,
biex ma jrossuhx. Il-kelma aktarx
mehuda b’ohra, hawnekk, hija l-kel-
ma ‘‘dghajsa’; ejja niflu l-haga
ftit. ,

Jekk Gesu kien fil-barr, jigifieri
fid-dezert, bhal ma aktarx, dik 1
issa miktuba dghajsa, m’hux dghaj-
sa kienet, ghax dghajjes ma jkunx
hemm fid-dezert. Jekk kien tas-sew
hdejn il-bahar, la darba m-nies kienu
jitfghuh minn kull naha, mela m’hux
f’xifer ix-xatt kien, imma °’l gewwa
fuq l-art; ghax li kien fuq ix-xatt,

kienu jitfghuh minn naha wahda, u .

jaqalbuh fl-ilma, Imma hawn ukoll,
minn nofs ir-rassa tan-nies, dghajsa
ma kenitx tiswielu, ghax bir-rassa
ma kienx jista’ jitlaq jigri u jaqbez
fiha, Mela m’hux dghajsa qalilhom
jaghmlulu lill-Ixirka, imma xi haga
ohra, ‘‘biex in-nies ma jrossuhx’’,

Bil-lingwa tal-Palestina, dghajsa
3ghira, jghidulha QAREB (ara xi
dizzjunarju Gharbi), u haga biex iz-
zomm in-nies imwarrbin, jghidulha
WAREB. Hawn ghandu jkun il-
ghelt. Gesl qal lill-Ixirka jaghmlulu
wdreb, jigifieri joqoghdu huma ma’
dwaru, id £’id, halli jzommu lin-nies
imwarrbin minnu, biex ma jrossuhx;
u xi kopista, wdreb, qraha gdreb, u
kitibha hekk, u baqghet sejra tinkiteb
hekk sal-lum.

8. Darba ohra, aktarx wara nofs
inhar, Gesu hareg mid-dar ta’ san
Pietru u qaghad bil-qeghda qrib il-
bahar, Ingemghu ma’ dwaru hafna
nies u hu qam u tala’ fuq dghajsa u
beda jghallimhom minn fugha, u
huma weqfin fuq ix-xatt, U dam
bi¢éa hin ijghallimhom, sa kemm sar
fil-ghaxija. Gesu kien ghajjien m ried

jistrieh ftit, Imma kieku mar id-dar
ta’ san Pietru, in-nies kienu jmorru
wrajh hemm, u jriduh johrog ijghal-
limhom, bil-lejl ukoll. Ghal hekk qal
lill-Ixirka tieghu: ‘‘Ejjew nghaddu
ghan-naha l-ohra tal-bahar’’, U telqu
U miktub ukoll (fl-Evangelju ta’ San
Mark biss, K. IV, v. 86) *li kien
hemm dghajjes ohra mieghu’’, U kif
kienu f'mofs il-bahar u Gesu rieqed
fil-poppa, qamet tempesta kbira li
kienu u kollox sa jegherqu, li Gesi
ma wagqqafhiex! Issa hawn wiehed
isaqsi: “‘X’sar.minnhom id-dghajjes
l-ohra, li miktub li kien hemm mie-
ghu? Regghu lura? Gherqu? Kif ma
jissemmew aktar xej?’’

Hawn jidher ukoll li hawn kelma
mehuda b’ohra. U x’kienet din il-
kelma tifhem, meta taqra din il-graj-
ja kif kitibha san Mattew (VIII,
18-28) u tqabbilha ma kif kitibha san
Luga (IX, 58-60), u tkun taf il-lin-
gwa tal-Palestina m’hux hazin.

Rajna l-ewwel li dghajsa jghidulha
qdreb, li l-plural taghha, hu gqawd-
reb. U barrani, jghidulu gharib, li
l-plural tieghu hu ghawdreb. Hekk,
aktarx 1i fil-bidu, fl-Evangelju ma
kienx hemm miktub li ma’ Gest kien
hemm qawdreb (dghajjes zghar),
imma ghawdreb, jigifieri nies barra-
nin, li ma kienux Ixirka. U dawn
il-barranin huma msemmija sewwa
minn san Mattew : kienu tnejn, wiehed
li ried imur minn rajh ma’ Gesu, u
iehor 1li Gesu ghajjatlu ‘biex imur
mieghu (ara san Matt. VIII, 19-22).
U hekk, bit-tagbil flimkien ta’ san
Mark u san Mattew, sirna nafu haga
gdida, li ma hi miktuba é¢ar f’ebda
Evangelju: li dak il-Kittieb li qal lil
Gest li jrid imur mieghu, hadu tas-
sew mieghu; u l-iehor, li Gest qallu:
““Ejja ‘mieghi,”” mar ukoll, u kienu



mieghu fid-dghajsa waqt it-tempe-
sta. (1)

4. Ghedt qabel li san Mattew
semma liz-zewg barranin, li kien
hemm fid-dghajsa ma Gestu u l-Ixirka
tieghu, Fin-naqra ta’ djalgu li sem-
ma san Mattew bejn Gesu u wiehed
minnhom, kif nahseb jien, hemm
ukoll zewg kelmiet maqluba hazin, u
la darba qeghdin nithaddtu fuq hekk,
ahjar nifluhom naqra.

Kiteb san Mattew 1L meta Gesu
amar lill{Ixirka tieghu 1 jagqsmu
l-bahar ghan-naha l-ohra, kien hemm
wiehed Kittieb fuq ix-xatt u qallu:
“Mghallem, irrid nigi mieghek kull
fejn tmur”, U lil wiehed iehor ghaj-
jatlu Gest minn rajh u qallu ““Efja
wrajja’’, u dak wiegbu ‘‘Mulej, hal-
lini l-ewwel immur nidfen lil mis-
sieri!” U Gesu raga’: °‘‘Ejja wraj-
ja, u halli l-mejtin jidfnu l-mejtin
taghhom !”? (2)

Zewg kelmiet (nidfen u mejtin) im-
qgeghda kif inhuma fl-idwar jew Ccir-
kostanzi li semma san Mattew huma
improbabli ghall-ahhar, L-ewwel:
ghax wiehed li ghandu missieru mej-
jet id-dar, m’hux sa jinsab mal-gem-
gha tan-nies jitlajja fuq ix-xatt. It-
tieni: biex igorru mejjet mid-dar u
jidfnuh iridu dejjem dik is-siegha
zmien, u m’hux ta’ min jahseb li dak
ix-xebb danna li Gesu sa jdum jisten-
nieh daqs hekk, It-tielet: jekk ma
tkunx ghal xi htiega kbira, il-Pales-
tina, ma jidfnux mejtin fil-ghaxija;
ir-raba’: i mejjet jidfen mejjet hi
haga li ma tistax tkun, u Gesil ma
kienx imdorri jghid tixbiehat ta’
grajjiet i ma jistghux jigru (3).
Ghal hekk jagbel li niflu ftit il-haga
u naraw x’sata’ qallu sewwa Gesil
lil dak ix-xebb, biex jekk hemm xi
ghelt insewwuh.

Tl-verb difen; fil-lsien tal- Palestlna

huwa qabbar; ghal hekk, il-kliem:
‘““Halli l-ewwel nidfen 1il missieri’’
jigi: “Halli ewwel eqabber abbi’.
Imma jekk inbiddlu ittra wahda, il-
‘“‘q” naghmluha ““h”, it-twegiba tax-
xebb tigi naturali uw kull improbabil-
ta tisfa fix-xej. Ix-xebb hekk wie-
geb Ll Gesu: ““Halli ewwel ehabber
abbi!”* (4) jigifieri: ““Halli l-ew-
wel inhabbar lil missieri’’, nghidlu i
jien gej mieghek, biex ma joqghodx
jahseb gralix xi haga, jarani ma
mortx id-dar bil-lejl, u ma jkunx jaf
fejn jien.

U fit-twegiba ta’ Gesu aktarx I
hemm ukoll kelma mehuda b’ohra.
Il-kelma mejtin, bil-Palestini (u bil-
malti wkoll) hija atnwdt. Jekk inbid-
dlu 1-“m”* ta’ dil-kelma u naghmluha
““h’’, tigi ahwdt (jigifieri ahwa). Jekk
inhu hekk, Gesu qal lil dak ix-xebb:
“Halli l-ahwdt jehabbru ahwdthom?’,
jigifieri: [Ejja mieghi, halli int 1
int Lhudi, thabbar l-Evangelju lil
hutek l-ohra: il-Lhud”.

5. Wara dan, miktub fl-Evangelju
ta’ san Mark (IV, 87-88) li Gesu ri-
keb id-dghajsa, mal-Ixirka tieghu, u
telqu. U l-bahar qam, u l-mewg be-
da jghatti d-dghajsa u ldlma ' beda
diehel fiha, m kienu hekk u kollox sa
jegherqu; imma Gesu kien fil-poppa
tad-dghajsa, rieqed fuq imhadda.

Jekk taqra dan biex taqra biss,
m’hux biex tifhem u temmen, tibqga’
ghaddej, u ma tara xej gharib, Imma
jekk tahseb, tifhem li mhadda ma
darix tinsab gewwa dghajsa. Imhad-
da hi bhal curniena zghira mohxija
b’xi haga hdwja — tiben tal-ohxon,
suf tal-inghag, jew weraq niexef tal-
qgamh ir-Rum — dghajsa tkun dej-
jem gewwa l-bahar u ftit jew wisq
dejjem. jidhol fiha l-ilma. Hekk,
imhadda malajr tixxarrab; u meta
tixxarrab, billi hoxna u ratba, iddum

ma tinxef qatiegh. Ghal hekk, dik
li Gest kellu taht rasu, li miktuba
mhadda m’hux imhadda kienet, im-
ma xi haga ohra, Issa naraw nist-
ghux nagbdu dik il-haga x’kienet
tas-sew,

Imhadda, bil-Grieg, jghidulha pros-
kefalaion, jigifieri, gejja mill-kelma
kefale, 1i tfisser ras, ghax meta dak
li jkun jorqod, iqieghed rasu fuqha.
Imma bil-lsien Palestini u Malti, gej-
ja minn hadd, ghax meta nimteddu,
ingeghdu haddna fuqha. Bil-Pales-
tini, ankra, jew mazira, jghidulha
mersa (ara xi Dizzjunarju Gharbi);
mela donnu li min kien qieghed jaq-
leb l-Evangelju mill-Palestini ghal
Grieg, sab miktub li Gesu waqt it-
tempesta kien mimdud rasu fuq
MERSA; u billi ma kienx jaf il-
Palestini sewwa, hu haseb li mersa
billi gejja minn ras (5), kienet
tfisser imhadda, bhal Grieg, li fih
proskefalaion gejja minn kefale (ras).
Dan donnu li hu dak li gara. Gesu,
mela, fid-dghajsa, kien rieqed rasu
fuq gebla lixxa, gebla minn dak il-
gebel li jkun immelles mill-bahar, li
kien tagqabha san Pietru u rabatha
b’habel m kien jingeda biha bhala
mazzra, jew ankra, biex jorbot id-
dghajsa fugha: m’hux fuq imhadda,
bhal ma hemm miktub.

6. Warg l-istqarrija ta’ san Pietru
li Gestu kien il-Messija, Iben Alla
Haj (Matt, XVI, 18-20; Mark, VIII,
27-80; Luqa, IX, 18-21) m t-tifhir
ta’ Gesu lil san Pietru quddiem 1-Ap-
postli l-ohra, san Pietru bhal tkabbar
bih in-nifsu, Jidher dan ghax ftit
wara, meta Gesit habbar lill-Appos-
tli bilfehma tieghu 1i jitla’ Gerusalém
igis ruhu mal-qassisin tat-Tempju,
beda jéanfar lil Geslt u ried bhal kie-
ku jamru biex ma jmurx! Gesl
zamm il-qaghda tieghu, ta’ Mghal-

lem, kif kien tas-sew u kif kellu jagh-
mel u ¢anfar lil san Pietru ghal blu-
hitu 1i jrid jghallem lill-Imghallem !
U dar fuq il-bqija tal-Appostli u qal-
lhom hekk: “‘Jekk xi hadd irid jigi
wrajja, jichad lilu n-nifsu, jarfa’ sa-
libu u jimxi wrajja!”

Il-kelma ‘‘salibu’ rajnieha u flej-
nieha flimkien fil-faccata 70 tat-tieni
harga ta’ dan il-Qari ta’ sentejn ilu,
1962, Issa naraw ftit il-kelmiet jic-
had lilu n-nifsu, ghax donnhom li
huma mfissrin hazin.

Ghax tichad lilek in-nifsek hija
kelma spiritwali ta’ daz-zmien, me-
huda mill-Evangelju kif inhu issa, u
ma tistamax il-Palestina, u angas ma
jidher li kienet tinghad fi Zmien
Kristu. Gesu qal aktarx, bil-lingwa
tieghu: ‘“Jahni rasu®, jigifieri jbaa-
@i Tasu, u min galibha mill-Arami
ghal Grieg, ‘“‘rasu’’ hasibha hu n-nif-
su (bhal ma bil-Malti nghidu fifdé
rasu, jdabbar rasu, jahseb ghar-rasu,
u hekk). U jahni hasibha 1i tfisser:
“tkun hajjen’>, Hekk 1li l-kelmiet
‘jahni rasu’’ hadhom bhalli kieku
jfisstu’ jinki, jghakkes lilu stess.

7. Kelma ohra 1i ttik tahseb li hi
mifhuma u maqluba hazin qeghda
fil-kliem li qal san Pietru lil Gesu
fuq it-Tabor. Qallu: ‘‘Rabbi, tajjeb
ghalina i nkunu hawn. Halli nagh-
mlu hawn tliet gharejjex, lilek wie-
hed, lil Mos¢ wiehed mu lill-Elija wie-
hed !>’ (Matt. XVII, 4; Mark, IX,
4; Luqa, IX, 33).

Imma tghid, ghaliex tliet gharej-
jee, u m’hux gharix wiehed ghat-
tlieta? Mela Gest u Mos¢ u Hlija
kienu jibzghu joqoghdu flimkien ?
Biex taghmel gharixa wahda fuq it-
Tabor — sewwa kienet tax-xoqqa u
sewwa tal-frieghi u l-qasab u l-hux-
lief — kont trid qatiegh xoghol u
zmien; ahseb u ara taghmel tliet gha-



rejjex! U haga ohra: din il-grajja
x’hin grat, bi nhar jew bil-lejl? Kif
kiteb san Luqa (IX, 82) li ghajnejn
I-Appostli  kienu tqal bin-naghas,
jidher li kien bil-lejl. Mela l-gha-
rejjex ghal fejn ried jaghmilhom
san Pietru? Ghan-nida? Ma nah-
sibx ! La Gesli ma bazix jorqod fuq
dghajsa mikxufa fil-maltemp, bir-
raxx tal-bahar diehel fuqu, kien sa
jiddejjaq minn ftit nida? Cert li le!
Issa naraw jekk il-kelma gharejjex
fil-lingwa tal-Palestina tixbahx lil xi
kelma ohra li tagbel u toqghod izjed
mal-grajja, 1 kif rajna, aktarx li
grat bil-lejl. Ghariz, jew tinda (bil-
Grieg miktuba skene), bil-lingwa tal-
Palestina hija mahdm (6). Hemm
kelma 1i tixbahha u li tagbel aktar
mal-grajja, 1i hija mandm, jigifieri
friex, jew marqad, jew sodda. Din
toqghod tajjeb, San Pietru, 11 1
Mos¢ u Elija hasibhom zewgt irgiel
(ara san Luqa, vers 30) u kienu sa
jordqu bhalhom fuq it-Tabor. Ghal
hekk qal lil Gesu: ‘“Tridx naghmlu
hawn tliet manamdt (imragad tal-
huxlief) biex torqdu fughom, wiehed
ghalik, wiehed ghal Mosé u wiehed
ghal Elija?” Din toqghod tajjeb.
Ghax tliet irgiel £’ gharix wiehed joqo-
ghdu, imma jorqdu fuq marqad wie-

hed it-tlieta, jiddejjqu b’xulxin,
BEN JEHUZA.

(1). Fl-Evangelju ta’ san Mattew (VIII,
19-22) hemm 1li din il-grajja grat qabel il-ghazla
tat-Tnax (X, 1-2), ghal hekk qisu cert li dawn
it-tnejn kienu fost it-Tnaxer-Appostlu. Dnub li
1-Evangelista ma semmiex isimhom! Imma nis-
tghu nobsru li kienu tnejn mit-tlieta msemmija
wara san Gwann u qabel san Mattew, jigifieri:
Filippu, Bartolomew u Tumas. Ghax Gakbu
1-Halfi, Guda Taddew u Xmun Kanfnu, ma se-

tghux ikunu; wahda ghax jissemmew wara san
Mattew (m’hux qabel, kif kien tas-sew gara),
u ohra ghax kienu ‘“ahwa” ta’ Gesi, u ebda
wiehed minnhom ma sata’ qal: ‘“Halli l-ewwel
immur nghid lii missieri”.

(2). San Luga,-li 1-Evangelji ta’ san Mat-
tew u san Mark, li kellu quddiemu biex jara
fughom hu u jikteb tieghu, kienu tal-bordi wu
mqattghin beéejje¢, dil-grajja, flok hdejn il-ba-
har tal-Galilija, kif kellha tkun, qéghdha fil-
bidu tal-mixja ta’ Gest u l-Appost.i lejn Geru-
salém, kif kienu ghaddejjin mis-Samarija. Jidher
ukoll li kellu zewg versjonijiet ta’ l-Evangelju
ta’ san Mattew f’'wahda kien hemm miktub 1i
x-xebb wiegeb 1il Gesui: “Halli mmur nidfen
lil missieri’’, u fl-ohra: ‘Halii mmur inhab-
bar lil missieri”. Ghal hekk san Luqa, biex
jehles, lit-tnejn minn nies 1li kellmu lil Gesi
ghamilhom tlieta, u lil tal-ahhar, flok “lil mis-
sieri” gieghlu jghid “lil tad-dar” (ara kap.
IX, versi 57-62). Minn dan naraw kemm l-iz-
balji saru fil-bikri, li meta kiteb 1-Evangelju
san Luqa, ghal habta tas-sena 61, diga uhud
minnhom kienu fl-Evangelju.

(8) Fost it-tixbihat li gal Gesit ma hemm
ebda wahda li fiha bhejjem jew sigar jitkel-
Imu, bhal ma hemm fit-tixbihat jew hrejjef
tal-Griegi. Dik li miktub: ‘“Thallix idek ix-xel-
lugija taghraf x’inhi taghmel il-leminija” se-
tghet kienet: “Thallix li b’idek ix-xellugija,
et¢”, jigifieri thallix lin-nies li jklinu fix-xel-
lug tieghek, ma genbek, jaraw x’int taghmel,
meta taghti karita.

(4). Ara t-twegiba tat-tielet wiehed lil Gesi,
kif kiteb san Luqa (IX, 61), bhal ma rajna
fin-nota 2.

(5). U, fl-ahhar mill-ahhar. “mersa”, jew
“marsa’” gejja tas-sew minn “ras”, ghax tfis-
ser port (id-direzzjoni, jew destination) li lejh
idawwar rasu jew il-pruwa tieghu l-gifen. U
tfisser ukoll ankra, i maghha tirtabat ras il-
gifen meta jkun fil-port. Darba (u darba biss,
f’hajti) smajt dan il-qawl Malti: *“Ghalina,
kull ankra port!”, fejn il-kelma ankra qeghda
flok marsa. Jigifieri: ‘“Kull dahla tghodd gha-
lina kull imkien nogoghdu’. Minn dan jidher
li bil-Malti wkoll ankra kienu jghidulha marsa.

(6). Bil-Palestini u bil-Malti wkoll, sewwa-
sew, mahdm tfisser harsien, protezzjoni. Ara
lkelma “HiAmi” fid-Dizzjunarju ta’ G.B. Fal-
zon, u: “Hama, jhami”, fid-Dizzjunarju ta’
A.E. Caruana. ‘

